
La’o Hamutuk nian analiza ba 

Marta da Silva

Aprezentasaun iha Semináriu 

Panorama Orsamentál 

Dili, 17 Outubru 2025

Tópiku sira husi aprezentasaun: 

• Proposta Orsamentu 2026 kontinua domina husi Fundu 
Petrolíferu (85%)

• Proposta OJE 2026 seidauk sai oportunidade estratéjiku 
atu ajuda resolve problema estruturál ne’ebé povu 
enfrenta hela 

• Rai naruk fiskál no krize potensiál

• Rekomendasaun sira

Proposta Orsamentu 2026 kontinua domina husi Fundu Petrolíferu 

• Timor-Leste nian reseita doméstika 
seidauk sufisiente atu kobre despeza 
estadu. 

• Fundu Petrolíferu fornese despeza 
maioria iha OJE kada tinan too agora, 
inklui sempre foti liu RSE. Dala 3 RSE 
iha 2026.

• Saldu tezouro, saldu iha RAEOA, nudár 
transferénsia antes ne’e rai hela.

• Empréstimu sira sei selu fali iha 
futuru.

• Apoiu doadór tun maka’as liu iha 
tinan pasadu. 

Proposta OJE 2026 seidauk sai oportunidade estratéjiku atu 

ajuda resolve problema estruturál ne’ebé povu enfrenta hela 

• Setór produtivu, ekonomia sustentavel 
no setór edukasaun, bee no saúde 
seidauk hetan prioridade polítika 
orsamentál.

• Planu despeza sira kontinua ba 
administrativu no konsumtivu.

• Proposta ne’e la konsidera rezultadu 
konsultasaun sidadania ne’ebé 
organiza husi MF.

• Avalia dezempeñu institutu públiku
no empreza públiku sira ne’e simu 
subsídiu boot, laiha retornu.

• Presiza revee projetu boot sira nian 
kustu, benefísiu no utilidade sira.

Rai naruk fiskál no krize potensiál

• Rai-naruk fiskál sei akontese lalais liu 
ho trend levantamentu FP ne’ebé 
kontinua aas. 

• Investimentu iha merkadu finansiál 
internasionál vulneravel liu 
flutuasaun merkadu mundiál. TL 
esperiénsia negativu iha tinan 3 ona, 
maske ita simu retornu barak, 
biliaun $10 durante investimentu.

• Selu empréstimu sira iha futuru, no 
tinan oin Governu husu autorizasaun 
empréstimu foun to’o tokon US$850.

Dadus balu tan 

• Tuir INETL, inflasaun anuál ba ai-han 1.6% iha Agostu iha nasaun tomak, iha Dili 2.9%. Ita nian 
ekonomia nafatin vulneravel ba xoke esternu sira. Inflasaun ba ai-han prinsipál sira hanesan 
foos no modo sira, sai nafatin preokupasaun. Dependénsia Timor-Leste nian ba importasaun 
halo nia sai vulneravel ba xoke presu esternu sira.

• Liga ba LH nian peskiza ba impaktu mudansa klimátika ba produsaun agrikultura iha 
munisipiu 3 (Viqueque, Manufahi, no Oecusse) hatudu katak: produsaun agrikultura tun ba 
beibeik, ne’ebé rezulta husi fatóres oioin: 

– Bee la sufisiente maske iha rekursu bee barak

– Rekursu umanu (joven menus partisipa iha atividade agrikultura), menus abilidade tékniku no kreatividade

– Seidauk maximiza area potensiál sira hodi hasa'e produsaun

– MAPPF nia orientasaun boot liu ba prodús hare ho batar duke investe ba produtu sira seluk ne’ebé iha poténsia boot

– Aumenta ho mudansa udan no bai loron halo toos na’in sira susar atu adapta.  

• GDP/PIB la reprezenta ekonomia tomak (la valoriza ekonomia informal no agrikultór 
subsisténsia sira). Presiza uza meius seluk hodi sukat kreximentu ekonomia tomak ne’ebé 
konsidera nivel klasifikasaun sira hotu.

Rekomendasaun sira: 
• Fundu Petrolíferu tenke sai oportunidade estratéjiku atu investe ba setór ekonómiku ne’ebé produtivu, 

renovavel no sustentavel hodi responde ba problema struturais ne’ebé povu TL enfrenta hela.

• Reforma fiskál, avalia no analiza fila polítika fiskál durante ne’e, nune’e bele hatuur fila prioridade 
realistíku tuir karakterístika nasaun no kbiit husi povu nian.

• Koa despeza la nesesáriu sira, projetu boot ne’ebé nia benefísiu la klaru, gastu ba konsumtivu sira iha 
Governu, revee fila fali EP no IP ne'ebé la fó reseita ba estadu no inklui subsídiu sira ne'ebé la fó benefísiu. 

• Dezenvolvimentu labele sentraliza de’it iha kapitál Dili hodi ignora realidade sira iha munisipiu no area 
rurais.

• Investe ba agrikultura, peska, pekuária, agrofloresta, turizmu komunitária no prosesamentu produtu 
agríkola.

• Investe ba formasaun, edukasaun no setór sosiál sira seluk atu impulse ekonomia lokál no harii reziliénsia 
ekonómiku estadu no povu nian. 

• Ami husu atu realokasaun tokon $5  husi pensaun vitalísia kanseladu ba iha setór produtivu sira ba 
hanesan programa pekuária ne'ebé governu harii iha munisipiu sira. 

• Ami husu atu Parlamentu kontinua konsidera projetu drenajen ne’ebé kanseladu husi MCC, ho hanoin 
katak projetu ne’e bele ajuda hadi’ak jestaun tratamentu ba bee fo’er sira iha Dili laran. 

Obrigada barak ba oportunidade
Bele asesu dokumentu no analiza sira iha LH nian website: 

https://www.laohamutuk.org/econ/OGE26/25OGE26.htm

